
Jien u nahseb fuq id-90 anniversarju mit-twaqqif u 1-ewwel harga ta’ dan il-gurnal kattoliku,
nirrifletti kif “il-Lehen” huwa ezempju tipiku ta’ ghodda tal-Providenza Divina: twieled frott
c¢irkustanzi partikulari li illum inbidlu totalment, imma baqga (u ghadu) jaqdi 1-Knisja f’Malta
u f’Ghawdex ghal kwazi seklu.

L-istorja ta’ dan il-gurnal — relevanti kemm ghall-istorja ekklezjastika kif ukoll dik socjali u
kulturali — timponielna li niehdu hsiebu bhala wirt ghaziz tal-kattoli¢cizmu Malti. Imma 1-
importanza tal-gurnalizmu kattoliku mhix dettata biss mill-passat, imma wkoll mill-htigijiet
urgenti tal-prezent. Inhoss li ma nistax nesprimi ruhi ahjar mill-kliem li qal il-Papa Frangisku
lil dawk li jahdmu fil-qasam tal-istampa kattolika fl-Italja: “Intom ghandkom bic¢c¢a xoghol,
jew ahjar missjoni, mill-iktar importanti fid-dinja tal-lum: li tinfurmaw b’mod korrett, li
toffru lil kulhadd verzjoni tal-fatti li tkun kemm jista’ jkun tagbel mar-realta [...] Fiz-zmien li
geghdin nghixu fih, iddominat hafna drabi mill-ansjeta tal-velocita, mill-ghatx ghas-
sensazzjonalizmu, mill-emotivita mrewwha bi skop minflok ir-riflessjoni mahsuba sewwa,
jinhass il-bzonn ta’ informazzjoni affidabbli, b’fatti u ahbarijiet verifikati, li ma timmirax
ghall-ghagha u ghall-emozzjoni, imma pjuttost li tkabbar fil-qarrejja sens kritiku li
jippermettilhom li jsagsu lilhom infushom mistogsijiet flokhom u jaslu ghal konkluzjonijiet
motivati.” (Diskors, 16 Dicembru 2017).

Dan ifisser li I-ministeru tal-gurnalizmu ghas-servizz tal-verita ghandu jibga’ fi¢-¢entru tal-
prijoritajiet taghna u jista’ jkun forma ta’ karita kbira ma’ dawk li l-iktar jinsabu fir-riskju li
jigu mqgarrga. U peress li ghalina I-verita mhijiex sempli¢ciment nozzjoni, imma l-persuna ta’
Gesu Kristu, nawgura lil dan il-gurnaa hafna iktar snin ta’ hajja ghall-qadi ta’ Kristu, il-
Knisja, u s-socjeta.

